
Алматы қаласы                                                         2017 жылғы 7-8 сәуір
Баспасөз хабарламасы

Алматыда музыка бағытында қосымша білім беруді дамытудың мәселелері талқыланады

ҚР БҒМ-нің Республикалық қосымша білім беру оқу-әдістемелік орталығы 2017 жылғы 7-8 сәуірде Алматы қаласында музыка бағытында білім бағдарламаларын іске асыратын қосымша білім беру ұйымдары басшыларының Республикалық үйлестіру кеңесінің отырысын өткізеді. 
Отырысқа республиканың балалар музыка мектептерінің жетекшілері мен педагогтері, ҚР БҒМ РҚББОӘО-ның өкілдері қатысады. 

Республикада барлығы 188 музыкалық мектеп бар, онда 54 601 бала шұғылданады, бұл оқушылардың жалпы үлесінің 1,9%-ын құрайды. 

Үйлестіру кеңесінде музыкалық білім беру мазмұнын жаңарту, баланың тұлғалық дамуына және тәрбиесіне бағытталған, музыкалық қосымша білім беруді дамытудың жаңа тәсілдерін анықтау мәселелері, сонымен қатар балалар мен жастардың музыкалық оркестрлері мен ансамбльдерінің шеруін, жас музыканттардың 50-ші республикалық байқауын ұйымдастыру және өткізу бойынша сұрақтар қарастырылады.    
Балалар музыка мектептерінің, балалар өнер мектептері музыка бөлімдерінің білім беру бағдарламаларын әзірлеу, музыка бағыты бойынша республикалық іс-шараларды ұйымдастыру және өткізу сұрақтарына ерекше көңіл бөлінеді.
Музыкалық білім беру мазмұнын жаңарту және музыкалық мектептерде сапалы оқытуды жүзеге асыру мақсатында министрлік білім беру бағдарламаларын әзірлеу бойынша жұмыс жүргізуде. Бүгінгі күні музыкалық бағыт бойынша 23 бағдарлама әзірленген. 
Осы жылы алғаш рет 40 мыңнан астам оқушылар, студенттер, педагогтер мен ата-аналар қатысатын балалар мен жастардың музыкалық оркестрлері және ансамбльдерінің Шеруін өткізу жоспарланып отыр. Шерудің міндеттері балалар мен жастардың музыкалық мәдениетінің деңгейін арттыру ғана емес, сонымен бірге өзінің білім беру ұйымы үшін мақтаныш сезімін және оған қатыстылығын қалыптастыру, республиканың оқу мекемелерінің беделін көтеру және оған жарнама жасау болып табылады.

Балаларды қорғау күні барабаншылар жасағы, үрлемелі оркестрлер мен ансамбльдер, мажореткалар, черлидерлер, хор және би ұжымдары облыс орталықтарының, Астана және Алматы қалаларының көшелерімен жүріп өтеді. 
2017 жылғы мамырда Павлодар қаласында жас музыканттардың 50-ші республикалық байқауы өткізіледі. Фестиваль-байқау балалардың музыкалық мәдениетін арттыру, шығармашылық ұжымдар мен жеке орындаушылардың кәсіби деңгейін жетілдіру мақсатында ұйымдастырылады. Фестиваль-байқауға республиканың балалар музыка мектептері және өнер мектептерінің фортепиано бөлімдері және хор ұжымдарының білім алушылары қатысады (672 қатысушы). 
Үйлестіру кеңесінің шеңберінде «Қосымша музыкалық білім беру – қазіргі әлеуметтік-мәдени процестегі тұлғаны дамыту құралы» тақырыбында семинар өткізу жоспарлануда, онда Алматы қаласы музыка мектептерінің педагогтері заманауи әлеуметтік-мәдени жағдайларда балалардың кәсіби өзін-өзі анықтауына, әлеуметтенуіне, дамуына ықпал ететін шеберлік сыныптар ұйымдастырады, музыкаға үйретудің педагогикалық технологиялары, әдістері, тәсілдері және формалары көрсетіледі. 

Үйлестіру кеңесі жұмысының қорытындысы бойынша музыкалық білім беруді дамытудың бұдан әрі басым бағыттарын, балалардың шығармашылық қабілеттерін, зияткерлік, адамгершілік жетілуіндегі олардың жеке қажеттіліктерін қанағаттандыруды, сонымен қатар оқушылардың бос уақытын ұйымдастыруды анықтайтын қорытынды ұсынымдар қабылданады.

